
Abstrak

Manusia telahpun mempunyai pelbagai jenis bentuk masa lapang sejak dari permulaan
sejarah sehinggalah ke dewasa ini. Manusia di zaman dahulu tidak menghargai masa
lapang, mereka asyik bekerja seharian oleh itu mereka hanya mempunyai sedikit sahaja
masa untuk mengikuti kemahuan masa lapang mereka. Tetapi pada masa kini, kesemua
sikap yang terdapat di zaman dahulu terhadap masa lapang telah banyak berubah. laitu
di mana aktiviti-aktiviti masa lapang di satu masa dahulu tidak dihiraukan tetapi kini
ianya telah mula diterima oleh semua lapisan masyarakat. Malahan ianya juga telah
menjadi sebahagian daripada cara kehidupan mereka. Taman umpamanya adalah
merupakan satu kawasan lapang yang senantiasa mewakili kehendak manusia untuk
membawa kepada ciri-ciri kehidupan desa ke kota. Buat masa kini, permintaan terhadap
taman telah meningkat dari masa ke semasa. Dalam menjadikan sebuah kawasan
kolam bekas lombong sebagai taman rekreasi, biasanya ia memerlukan satu
perancangan yang mendalam dan terperinci dalam perlaksanaannya. Kepesatan
pembangunan yang dialami pada masa kini telah mengakibatkan penularan
pembangunan ke arah kawasan-kawasan pinggir bandar. Ini adalah kerana tapak di
kawasan bandar tidak lagi berupaya untuk menampung perkembangan pembangunan.
Melihat akan prestasi dan juga prospek yang lembab didalam industri bijih timah maka,
beberapa langkah telahpun diambil untuk memanfaatkan penggunaan kawasan-
kawasan tanah bekas lombong ini ke arah penggunaan yang lebih ekonomik dan
praktikal. Keadaan ini juga secara tidak langsung telah menyebabkan tanah-tanah
bekas lombong menjadi alternatif tapak yang boleh dimajukan untuk cadangan
pembangunan yang lebih seiring dengan permintaan pembangunan yang mendesak.
Dengan adanya penawaran terhadap tanah-tanah bekas lombong ini sebagai tapak
pembangunan beserta dengan insentif yang diberikan oleh pihak kerajaan sebagai
galakan, gunatanah bagi bekas lombong ini telah bertukar menjadi sebuah kawasan
rekreasi, kediaman, perindustrian, perniagaan dan lain-lain lagi.



BAB 1

PENDAHULUAN

Pengenalan

Dengan kepesatan pembangunan yang berlaku di Negeri Perak dalam jangka masa
yang singkat ini telah mengakibatkan berlakunya penularan pembangunan ke arah
pinggir bandar kerana tidak terdapatnya lagi tapak di dalam kawasan bandar yang
berupaya menampung akan perkembangan pembangunan. Secara tidak langsung,
keadaaan ini telah menyebabkan tanah-tanah di pinggir bandar telah menjadi

tumpuan untuk dibangunkan.

Melalui kemajuan yang diperolehi didalam bidang teknologi melalui penggunaan
teknik-teknik dan peralatan-peralatan terkini dan moden telah menjadikan tanah-
tanah yang dahulunya tidak sesuai untuk dimajukan dapat diolah dan diperbaiki
strukturnya agar dapat menjadikan tapak tersebut sesuai untuk cadangan

pembangunan.

Penawaran tanah bekas lombong sebagai suatu tapak pembangunan berserta
dengan pelbagai intensif yang ditawarkan oleh Kerajaan Negeri Perak sebagai suatu

daya galakan, maka dengan keadaan ini gunatanah bekas lombong telah bertukar





